
Igma-an

Aman ko ogbasa kow to soini no hinubad doy no duon kona
nog kasabut no ikagihonon dow duon angod to soi (1), aha-a
now diya to awug to soi songo oad no imbotang doy. Dow ko
duon ikagihonon to Umajamnon no wara now masabut
nangoni koy ubag para‘g kaisab doy to poghubad.

Ko duon ogkabasa now no daruwa no litra no angod to a, o,
u, i nog makagsunu no wara nabotangi to angod to soi (-)
pananglitan; saa, sood, panguu dow dii, haba-a now to
pogbasa. Di ko duon nakabotang no angod to soini (-)
pananglitan; da-an, ko-on, tu-u dow i-ingkud, tawo-on kow
to pogbasa.

Salamat, dow panalanginan kow poron to Magbabaja ta no
ogbasa to soi.

Hunas
Wara mogbabali si Hunas to Magbabaja

1 'Songo arow to sikan pig-ikagihan to Magbabaja si

Hunas no anak ni Amitai. Kagi rin, **Andiya ka kunto-
on to dogin siyudad to Ninibi dow bahoga ka mgo otow diya
su hama-anan ku no maro-ot ka mgo hinang dan".

*Anoy su ogpa-andiyaon si Hunas to Ninibi, diya on nasi
kandin pailing to Tarsis para ogmakapariyu to Magbabaja.
Dajun andiya kandin to Hupa dow diya duon na-aha rin no
barku nog andiya to Tarsis. Nigbajad kandin dow nigluwan
para ogmakapariyu o Magbabaja.

*Di aman no kamuu kandan ogdahipag, impahoros to
Magbabaja ka hahagbotan no kaamag diyat kandan dow
tamantaman iyan mogbagyu no himo-ot on mangatigas ka
pigluwanan dan. *Kaling nangaharok ka mgo trabahanti to
barku dow kada saboka kandan nigpangambit to fawagon
dan. Dajun dan ipanabug to dagat ka mgo karga ran awoson
dan ubag mog mahagkap ka barku.

Di si Hunas iyan da to natudtud lodlod to barku. °Na-aha si
Hunas to kapitan to barku dow ikagihi, "Ho, iyan nu ra tog
liwliporong? Bangun ka man dow pangambit to tawagon nu
dow ubag ogbuligan ki no kona ki mangawonod.”

"Dajun nangaujun ka mgo trabahanti to barku, kagi ran,

"Ogbabaa ki parag kama-anan ta ko hontawa ita ka
nakapatumina.” Kaling namanbabaa kandan di ka pig-ajunan

iyan ka hgaran ni Hunas. ®Pig-insa-an dan dajun si Hunas,
"Oh ki kun, nangoni koy ko manya to soini man ka
naparoogan ta? Nokoy ka pangabuhian nu? Dow taga hondoi
ka man? Dow nokoy man ka fribu nu?"

’Nigtabak si Hunas, "Kanak, Hibriyu a dow tfumutu-u a o
Magbabaja, ka Diyus no makagagahom no nighinang to
langit dow pasak.” '°Pignangonan da-an hi Hunas nog pariyu
poron kandin to Magbabaja. Kaling nangaharok amani ka
mgo trabahanti.

Namakailing kandan, “I-i, makahaharok soini pighinang nu!”
"Di undag ho nigmahagbot ka horos to kaamag, dajun dan
insai si Hunas, "Nokoy na-an kag hinangon doy ikow dow ka
ogkasigkon soi kaamag dow ogmaonong ka dagat?”

?Kagi hi Hunas, "Ttabug a now to dagat dow ogsigkon on ka
dawraapot su hama-an a no kanak iyan ka nakapatumina iyu
to soi no bagyu.”

Di wara dan paminoga si Hunas. Nasi on kandan
panamantamag pamogsay dow poron ogmakatirow diya to
siwsibian. Di undag on suga nigmahagbot ka poghoros to
kaamag diyat kandan. *Kaling nangamuju kandan diya to
Magbabaja. Kagi ran, "Magbabaja, mahid-u ka ubag kanami,
kona koy nu oglogpari to soi oghinangon doy ki Hunas. Kona
koy ogpakasaa to poghimatoy roy kandin inggad ko wara
doy makalaro ko nakasaa iyan kandin. Di hama-anan doy no
ikow soi no pogbu-ut.”

Kaling pighonat dan si Hunas dow itabug diya to dagat,
duon dajun nigmaonong ka dagat. *Taman to sikan dogi



amani ka pogtahud to mgo otow to Magbabaja. Kaling
namantaapag kandan dow nigpana-ad nog parajun kandan to
pogtu-u to Magbabaja. "Dajun pigsugu to Magbabaja ka
dogirogin isda su imparawi si Hunas dow nigkabat to
totowu no arow dow totowu no karukiloman kandin diya to
gotok to isda.

Ka Pog-ampu ni Hunas

2 'Aman no diya si Hunas to gotok to isda nig-ampu

kandin diya to Magbabaja no Diyus rin, nig-iling
kandin, "Ka mapoit ku no kagogona Magbabaja nigsabi a
ikow dow pigtabak a nu. Nangamuju a to ikow to pogbulig
inggad ko nig-ungow ad to baba to kamatajon di pigdinog a
nu. *Intabug a nu a diya to diraom to dagat dow impasulip a
to woig dow pigsanapan a nu to mgo baod no pagamajan.
*Nakailing a no, ‘Mariyu ad to atubangan nu dow kona ad
ogmakaisab ogmaka-aha to bala-an nu no timplu.
®Pigsanapan a to bagabubungan no woig dow himo-ot ad
maonod to dagat. Naliboran ka uu ku to bagnot to dagat.
®Naonlod a to dagat pailing to nabugdangan to pasak. Dow
kunu pigpagon a to wara katamanan diya to banwa to
kabisira.

"Aman no marani ad ogkabigtawi, hangamuju a ikow
Magbabaja dow pigdinog nu ka mgo pog-ampu ku diya bala-
an nu no timplu. ®Di ka mgo otow ho ogmanuu to mgo
tawagon no wara puus, kona ogmakano-omno-om to kahid-u
nu poron kandan. °Di kanakon ogdajan a dow ogtaapag ikow.
Ogtumanon ku ka impana-ad ku ikow. Ka kalipwasan likat
ikow Magbabaja!”



Dajun pigsugu to Magbabaja ka isda no igpabuga si
Hunas, kaling imbuga si Hunas diya to siwsibian to dagaft.

Ka pog-andiya ni Hunas to Ninibi

3 'Nig-isab da na-an nig-ikagi ka Magbabaja diya ki

Hunas, ?"Andiya ka kunto-on to dogin siyudad to
Ninibi, dow pamatbati nu ka mgo otow duon fo ingnangon
ku ikow." *Duon dajun nigtuman si Hunas to insugu to
Magbabaja. Ka Ninibi, dogi amani no siyudad no ko
hipanawon ka kawuagon mgo tatowu no arow.

*Pogdatong on ni Hunas to Ninibi nighipanow pad kandin to
songo arow dajun pigikagihan din ka mgo otow diya,
“Kapatan da na-an no arow nog logparan on soini Ninibi!"

°Ka tibo no mgo matig-Ninibi namanu-u to Diyus. Likat to
kinalabawan hantud to ginsakupan, nangaujun kandan no
namanpuasa dow namankakabo to saku tima-an to
pogpangajumpu dan. *Aman no pogkarinog duon to hari ka
impamatbat ni Hunas, nigtindog kandin duon to bangkasu
rin. Piglobas din ka sabinit din, dow kakabo to saku dow
ingkud kandin to abu tima-an to pogpangajumpu din.

"Impabaanawog din ka katarongan din diya to matig-Ninibi.
Kagi rin, "Pinabaja to sugu o hari dow ka mgo pangabaga
rin, wara inggad si hontawa ogko-on dow og-inum lagkos
pad ka mgo buhi now no baka, karniru dow kambing. ®Tibo
kow pangkakabo to saku, lagkos pad ka mgo bubuhion, dow
panamtaman kow pangamuju diyu to Diyus dow talikuri now
ka maro-ot no batasan now. °Su atuk ubag ko maisab ka



pangdoromdom fo Diyus dow mahupoy ka kabowu rin ita
para kona ki ogkangamatoy."

*Na-aha to Diyus ka pighinang dan, dow songo pig-ojowan
dan ka maro-ot no mgo hinang dan. Kaling naisab ka
pangdoromdom to Diyus dow wara din kandan logpar:i.

Ka kabowu ni Hunas dow ka kahid-u to
Magbabaja

4 'Kaling wara maraga si Hunas dow habowu amani

kandin. ?°Nig-ampu kandin diya to Magbabaja no nig-
iling, "Ha ka nu Magbabaja, wara iyan mog balisi ka pig-
ikagi ku no diya a pad to banwa roy no kahid-uwan nu ra
iyan ka matig-Ninibi kog pangajumpu kandan! Su nama-an a
no mahingawahon ka dow duon pog-oog nu, hihid-uwon ka
dow kona maralig kabowu dow andam ka nog isab to
pangdoromdom nu to poglogpad to mgo otow. Nokoy na-an
iyan kag andiya a poron to Tarsis sug pariyu a. *Suga pad
Magbabaja, himataji ad kunto-on su marojow pad ko
ogkamatoy ad kona to bubuhi a."

*Nigtabak ka Magbabaja, "Manya tog kabowu ka to soi?"

°Dajun nighipanow si Hunas no niggawas to siyudad dow
nigi-ingkud dapit to silatan dow nigtutukbong tog
howungan din tagaod tog pasasagad ko nokoy kag paroogan
to Ninibi. *Di napasuan da si Hunas, kaling impagiti to
Magbabaja no Diyus ka saboka no tatanom para
ogkahawungan si Hunas. Naraga amani si Hunas to sikan no
tatanom. 'Di aman no pogkabukas on to ikaruwa no arow
impakotkot to Diyus to uwod-uwod ka tatanom dow



nagangu. *Aman no pogkaugtu on, impakaamag to Diyus to
mapasu likat to silatan dajun niglotoy si Hunas tongod to
kapasu to soga. Nakailing si Hunas, suga pad kog kamatoy
ad kona to bubuhi.”

®Kagi to Diyus kandin, "Manya tog kabowu ka man no
nagangu sikan no tfatanom?”

Nigtabak si Hunas, "Puli nu ra, anoy man ko mamatoy ad.”

Nig-iling ka Magbabaja, "Anoy man ka tatanom no songo
karukiloman da to poggiti dajun nagangu di pig-oog nu. No
kona ikow ka nigpagiti. “Labaw ad on nog kahid-u to Ninibi,
su sikan no dogin siyudad duon mgo otow ho subra to songo
gatus dow kaawa-an no libu no pahanow pad no mgo otow
dow mahan-in pad mgo bubuhion.”

